КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Оланпастэчасӧн урчитӧм вот да мукӧд быть мынтысьӧм вештӧм бӧрын Коми Республикаса канму ӧтувъя предприятиеяслӧн веськӧдлӧм улын кольӧм чуктӧс юкӧн 2015 воын Коми Республикаса республиканскӧй сьӧмкудйӧ артыштан да вуджӧдан пӧрадок вынсьӧдӧм йылысь
Коми Республикаса Веськӧдлан котыр шуис: 
1. Вынсьӧдны Оланпастэчасӧн урчитӧм вот да мукӧд быть мынтысьӧм вештӧм бӧрын Коми Республикаса канму ӧтувъя предприятиеяслӧн веськӧдлӧм улын кольӧм чуктӧс юкӧн 2015 воын Коми Республикаса республиканскӧй сьӧмкудйӧ артыштан да вуджӧдан пӧрадок содтӧд серти.
2. Тайӧ шуӧм вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                      В. Тукмаков
Сыктывкар

2015 вося ода-кора тӧлысь 7 лун
208 №
ВЫНСЬӦДӦМА
Коми Республикаса Веськӧдлан котырлӧн

2015 во ода-кора тӧлысь 7 лунся
208 №-а шуӧмӧн

(содтӧд)
Оланпастэчасӧн урчитӧм вот да мукӧд быть мынтысьӧм вештӧм бӧрын Коми Республикаса канму ӧтувъя предприятиеяслӧн веськӧдлӧм улын кольӧм чуктӧс юкӧн 2015 воын Коми Республикаса республиканскӧй сьӧмкудйӧ артыштан да вуджӧдан
ПӦРАДОК
1. Тайӧ Пӧрадоксӧ лӧсьӧдӧма Россия Федерацияса гражданскӧй кодекслӧн 295 статья серти да «Канму да муниципальнӧй ӧтувъя предприятиеяс йылысь» Федеральнӧй оланпас серти.

2. Тайӧ Пӧрадоклӧн тӧдчанлуныс паськалӧ Коми Республикаса канму ӧтувъя предприятиеяс вылӧ (водзӧ - предприятие) 2015 воын.
3. Коми Республикаса республиканскӧй сьӧмкудйӧ чуктӧслысь пайсӧ предприятие вуджӧдӧ Россия Федерацияса оланпастэчасӧн урчитӧм вот, ӧктас да мукӧд быть мынтысьӧм мынтӧм бӧрын.

4. Предприятиеяс, кодъяс вӧдитчӧны вот перъян ӧтувъя режимӧн либӧ вот перъян кокньӧдӧм системаӧн, ас кежысь арталӧны Коми Республикаса республиканскӧй сьӧмкудйӧ вуджӧдан чуктӧс пайсӧ, сьӧм вуджӧдан норматив серти, кутшӧмӧс урчитӧма Лӧсялана сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн, отчётнӧй кадколастысь юклытӧм чуктӧс пайсӧ Россия Федерацияын бухгалтерскӧй учёт да бухгалтерскӧй отчётносьт нуӧдӧм кузя положение серти, кутшӧмӧс вынсьӧдӧма Россия Федерацияса сьӧм овмӧс министерстволӧн 1998 во сора тӧлысь 29 лунся 34н №-а тшӧктӧдӧн.

5. Коми Республикаса республиканскӧй сьӧмкудйӧ вуджӧдан чуктӧс пайсӧ арталӧны шайтъясӧн да индӧны лӧсялана кадколастысь лыддьӧмӧн.

6. Коми Республикаса республиканскӧй сьӧмкудйӧ вуджӧдан чуктӧс пай мында урчитсьӧ татшӧм формула пыр:
С = К x П - Сп,
кӧні:

С – отчётнӧй кадколастӧ Коми Республикаса республиканскӧй сьӧмкудйӧ вуджӧдан чуктӧс пай;

К - предприятиелӧн сӧдз чуктӧсысь вуджӧдан норматив, кутшӧмӧс урчитӧма Лӧсялана сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн;

П – отчёта кадколастын предприятиелӧн сӧдз чуктӧс, кутшӧм кольӧ сылы вӧдитчӧм вылӧ оланпастэчасӧн урчитӧм вот, ӧктас да мукӧд быть мынтӧмъяс мынтӧм бӧрын;

Сп – чуктӧс пай мында, кутшӧмӧс предприятие вуджӧдіс Коми Республикаса республиканскӧй сьӧмкудйӧ мунан вося воддза отчётнӧй кадколастъяслӧн кывкӧртӧдъяс серти.

7. Коми Республикаса республиканскӧй сьӧмкудйӧ вуджӧдан чуктӧс пайсӧ предприятие мынтӧ:

кварталысь, во джынйысь, ӧкмыс тӧлысьысь арталӧм серти –кварталысь бухгалтерскӧй отчётносьт сетӧм вылӧ индӧм лунсянь 5 уджалан лун чӧжӧн;

вося арталӧм серти – вося бухгалтерскӧй отчётносьт сетӧм вылӧ индӧм лунсянь 10 уджалан лун чӧжӧн.

Унджык мынтӧм сьӧмсӧ пуктӧны предприятиелӧн водзӧ мынтӧмъяс вылӧ либӧ бергӧдӧны предприятиелы сылысь гижӧда шыӧдчӧм босьтан лунсянь 10 луна кадколаст чӧжӧн.

Сэк, кор чуктӧс пайсӧ вуджӧдӧны Коми Республикаса республиканскӧй сьӧмкудйӧ оз ас кадӧ, мынтан мог збыльмӧдан кадысь кольӧм быд календарнӧй лунысь артавсьӧ пеня тайӧ пунктӧн урчитӧм мынтан лун бӧрын мунысь лунсянь заводитӧмӧн. Кадысь кольӧм быд лунысь пеня урчитсьӧ мынтытӧм мындаысь прӧчентъясӧн да лоӧ Россия Федерацияса Шӧр банклӧн тайӧ кадӧ уджалысь рефинансируйтан ставкаысь ӧти куимсёӧд пай мында.

8. Предприятие сетӧ Коми Республикаса эмбур агентствоӧ да Коми Республикаса олӧмӧ пӧртысь власьт органӧ, коді збыльмӧдӧ тайӧ предприятие серти котыртан-методика боксянь веськӧдлӧм да удж ладмӧдӧм, мынтысян кабала копия, кутшӧм эскӧдӧ Коми Республикаса республиканскӧй сьӧмкудйӧ чуктӧс пай вуджӧдӧмсӧ, а сідзжӧ Коми Республикаса республиканскӧй сьӧмкудйӧ вуджӧдан чуктӧс пай мында арталанногсӧ Коми Республикаса республиканскӧй сьӧмкудйӧ чуктӧс пай вуджӧдан лунсянь куим уджалан лун чӧжӧн.

9. Коми Республикаса республиканскӧй сьӧмкудйӧ вуджӧдан чуктӧс пай да индӧм пеняяс арталанног да тырвыйӧлун бӧрся видзӧдӧ Коми Республикаса эмбур агентство Федеральнӧй казначействолӧн Коми Республикаын веськӧдланінлӧн быдтӧлысся юӧръяс подув вылын да предприятиеясӧн сетан мынтысян кабала копияяс подув вылын.

10. Коми Республикаса эмбур агентство квартал бӧрын мунысь тӧлысся 15-ӧд лунысь оз сёрджык сетӧ Коми Республикаса сьӧм овмӧс министерствоӧ предприятиеяслысь лыддьӧг, кодъяс отчётнӧй кадколастын уджалан кывкӧртӧдъяс серти босьтісны чуктӧс да кодъяслы быть колӧ вуджӧдны чуктӧслысь пайсӧ Коми Республикаса республиканскӧй сьӧмкудйӧ.
Хазова 4820 пас
